
ቅጽ 22 ቁጥር 4

እ.ኤ.አ ከጥር 1 እስከ መጋቢት 31 ቀን 2021

የኢትዮጵያመድንድርጅትለነባር የሽያጭወኪሎች የተሐድሶሥልጠና ሰጠ

የኢትዮጵያ መድን ድርጅት ለሽያጭ ወኪሎች በየዓመቱ የሚሰጠው የተሐድሶ ስልጠና አካል

የሆነውን የ2013 በጀት ዓመት ስልጠና ከጥር 18 ቀን 2013 ዓ.ም ጀምሮ ለተከታታይ ሦስት

ቀናት በአዲስ አበባ ራስ ሆቴል አዳራሽ ሰጥቷል፡፡

በስልጠናው መክፈቻ ወቅት የቢዝነስ ዴቨሎፕመንትና ሪስክ ማኔጅመንት ጽ/ቤት

ም/ዋ/ሥ/አስፈፃሚ እና የዋና ስራ አስፈፃሚ ተወካይ አቶ መንግስቱ መሐሩ ተገኝተው ባደረጉት

ንግግር የተሀድሶ ስልጠናው ዋና ዓላማ የሚሰጠውን የመድን አገልግሎት አስተማማኝና

የተቀላጠፈ እንዲሆን የሚያስችሉ ገንቢ ሀሳቦችን ለማንሸራሸርና በሥራ ሒደት የሚያጋጥሙ

ችግሮችን በመወያየት ለችግሮቹ መፍትሔ በማስቀመጥ በቀጣይ ተመሳሳይ ችግሮች

እንዳይፈጠሩ ቅድመ ጥንቃቄ በማድረግ ደንበኞችን የሚያረካ አገልግሎት መስጠት

የሚቻልበትን አቅጣጫ ለመቀየስ እንደሆነ ገልፀዋል፡፡ ቀጥለውም ስልጠናው የልምድ ልውውጥ

ለማድረግ እንደሚጠቅምና የሽያጭ ኃይሎች አገልግሎቱን በማስተዋወቅና በማዳረስ ረገድ

ከፍተኛ ሚና እንዳላቸው ተናግረዋል፡፡

የስልጠናው ሂደት በከፊል

ስልጠናው ለተከታታይ ሦስት ቀናት የቆየ ሲሆን በስልጠናውም ወቅት ከሰልጣኞች የተለያዩ

ጥያቄዎች ቀርበዋል፡፡ ከነዚህም መካከል የአረቦን ውድነት በደንበኞችና በሽያጭ ወኪሎች ላይ

ስለሚያሳድረው አሉታዊ ተፅዕኖ፣ የአገልግሎት አሰጣጥ ችግሮች፣ እንዲሁም የደንበኛ አያያዝ

ችግሮች ዙሪያ ጥያቄዎች ተነስተው በኢትዮጵያ መድን ድርጅት የሥራ ኃላፊዎች ምላሽና

ማብራሪያ ተሰጥቶባቸዋል፡፡

በመጨረሻም በስልጠናው ማብቂያ ወቅት ለተሳታፊዎች የተሳትፎ የምስክር ወረቀት በመስጠት

የፕሮግራሙ ማብቂያ ሆኗል፡፡

የኢትዮጵያመድንድርጅት በ20ኛውታላቁሩጫበኢትዮጵያ ላይተሳተፈ

የ2013 ታላቁ ሩጫ በኢትዮጵያ ለ20ኛ ጊዜ የኢትዮጵያ መድን ድርጅት ሠራተኞችን ጨምሮ

ሌሎች ተወዳሪዎችን በማካተትና ከተለመደው የተወዳዳሪዎችን ቁጥር ወደ 12,500 ዝቅ

በማድረግ ሁሉንም የኮቪድ19 ፕሮቶኮል እና መከላከያ መንገዶችን በመከተል ጥር 2 ቀን

2013 ዓ.ም ተካሄደ፡፡

የኢትዮጵያ መድን ድርጅት ሠራተኞቹን በማሳተፍ ሠራተኞች ጤናቸውን እየጠበቁ ከሩጫነት

ወደ አገርአቀፍ ፌስቲቫልነት እየተለወጠ እና አለማቀፍ ትኩረት እየሳበ በመጣው ታላቁ ሩጫ

በኢትዮጵያ ላይ አንዱ የፌስቲቫሉ አካል እንዲሆኑ ያስቻለ ሲሆን የዘንድሮ ታላቁ ሩጫ

በኢትዮጵያ በአዲስ አበባ ከሚገኙ ዲስትሪክቶችና ቅርንጫፎች የተወጣጡ 150 ሠራተኞች

በውድድሩ ላይ እንዲሳተፉ ተደርጓል፡፡

በ20ኛው ታላቁ ሩጫ ላይ ከተሣተፉ የኢ.መ.ድ ሠራተኞች በከፊል

ታላቁ ሩጫ በኢትዮጵያ ለ20ኛ ጊዜ ሲካሄድ የውድድሩ ቦታ መነሻና መድረሻ በመስቀል

አደባባይ ግምባታ ምክንያት የተለወጠ ሲሆን የውድድሩ ሯጮች መለያ በሦስት ቀለማት

በመለየትና የአረንጓዴ ፣ቢጫ እና ቀይ የመሮጫ ቲሸርቶችን በማዘጋጀት እንዲሁም የሁሉም

ሯጮች መነሻ በ15 ደቂቃ ልዩነት ከመስቀል አደባባይ በማስጀመር በሜክሲኮ፣ ልደታ

ተመልሶ በብሔራዊ ቴአትር አድርጎ መጨረሻውን አትላስ ሆቴል ላይ በማከናወን በአጠቃላይ

የ10ኪሎ ሜትር ሩጫ በመሸፈን የተጠናቀቀ ሲሆን በሩጫው ማብቂያ ላይ የኢትዮጵያ መድን

ድርጅትን ወክለው ተሳትፎ ላደረጉ ሠራተኞች በሳውዘርን አዲስ ሆቴል በድርጀቱ የምሣ

መስተንግዶ ተደርጎ ከታላቁ ሩጫ ባሻገር አብሮነትን በሚያጠናክር መልኩ የዕለቱ ታላቁ ሩጫ

ፌስቲቫል ማብቂያ ሆኗል፡፡

ሥልጠናዎች

የኢትዮጵያ መድን ድርጅት ለደንበኞቹ እና ሠራተኞቹ እ.ኤ.አ ከጥር 1 እስከ መጋቢት 31 ቀን

2021 ድረስ በራሱ እና በኢትዮጵያ ጥናት ኢንስቲቱዩት አማካይነት በተለያዩ ዘርፎች ዙሪያ

ሥልጠና የሰጠ ሲሆን እንደሚከተለው ቀርቧል፡፡

በኢትዮጵያመድንድርጅት የተሰጡስልጠናዎች

እ.ኤ.አ የካቲት 3 ቀን 2021 ለኢትዮጵያ ኤሌክትሪክ አገልግሎት ሠራተኞች “Insurance

principles & practice, property polices, UW & claims practice & procedures”

የተሰኘ ሥልጠና በኢትዮጵያ መድን ድርጅት ዋና መ/ቤት መሰብሰቢያ አዳራሽ ተሰጥቷል፡፡

እ.ኤ.አ ከየካቲት 3 እስከ መጋቢት 6 ቀን 2021 ድረስ በተለያዩ ቀናት “One Window

Electronic” በተሰኘ የስልጠና ርዕስ በድምሩ ለ31 ሠራተኞች በኢትዮጵያ መድን ድርጅት ዋና

መ/ቤት በሚገኘው ቤተ-መፅሐፍት ውስጥ ሥልጠና ተሰጥቷል፡፡ በሌላ በኩል እ.ኤ.አ

ከመጋቢት 8 እስከ 12 ቀን 2021 “Investigator” በተሰኘ ርዕስ ለ10 ሠራተኞች በኢትዮጵያ

መድን ድርጅት ዋና መ/ቤት መሰብሰቢያ አዳራሽ ሥልጠና ተሰጥቷል፡፡

በኢትዮጵያ የፋይናንስጥናትኢንስቲቱዩት የተሰጡሥልጠናዎች

እ.ኤ.አ ከጥር 11 እስከ መጋቢት 26 ቀን 2021 ባለው ጊዜ ውስጥ በተለያዩ ቀናት በሕይወት

መድን፣ በጠቅላላ መድን፣ በማርኬቲንግና በደንበኞች አገልግሎት፣ በኮሙኒኬሽን እና በሪስክ

ማኔጅመንት ዙሪያ ከተለያዩ የሥራ ክፍሎች ለተውጣጡ 128 ነባር ሠራተኞች በባንክና መድን

ማሰልጠኛ ተቋም በንድፈ ሀሳብ ደረጃ ሥልጠናዎች ተሰጥተዋል፡፡

ሠራተኛ ነክ ዜናዎች

አዲስ የተቀጠሩሠራተኞች

ለምለም ታከለ ታምሩ መኮንን ነፃነት ግርማ
ሲኒየር ካሸር ጥበቃ ሰልጣኝ ኦፊሰር

ድሬዳዋ ዲስትሪክት ነቀምቴ ዲስትሪክት ሚዛን አማን ቅርንጫፍ
እ.ኤ.አ ጥር 5 ቀን 2021 እ.ኤ.አ ጥር 11 ቀን 2021 እ.ኤ.አ ጥር 14 ቀን 2021

ብሩክ ደገፋ ኤፍሬም ግርማ ደርብ ግርማ
ሰልጣኝ ኦፕሬሽን ኦፊሰር ሰልጣኝ ፋይናንስ ኦፊሰር ሰልጣኝ ፋይናንስ ኦፊሰር

በቆጂ ቅርንጫፍ በቆጂ ቅርንጫፍ ወልቂጤ ቅርንጫፍ
እ.ኤ.አ መጋቢት 17 ቀን 2021 እ.ኤ.አ መጋቢት 17 ቀን 2021 እ.ኤ.አ መጋቢት 18 ቀን 2021

አንድነት አፋንጎ ጌታቸው ኃይሉ አድማሱ ፍቃዱ
ፅዳት/ተላላኪ ሰልጣኝ ኦፕሬሽን ኦፊሰር ሰልጣኝ ፋይናንስ ኦፊሰር

ሆሳዕና ቅርንጫፍ አዋሽ 7 ቅርንጫፍ አዋሽ 7 ቅርንጫፍ
እ.ኤ.አ መጋቢት 18 ቀን 2021 እ.ኤ.አ መጋቢት 25 ቀን 2021 እ.ኤ.አ መጋቢት 25 ቀን 2021

የኢትዮጵያ መድን ድርጅትን አዲስ የተቀላቀላችሁ ሠራተኞች መልካም የሥራ ዘመን
ይሁንላችሁ!

በጡረታ የተሰናበቱ

ጌታቸውማሊሞ ጋሻው ካሳዬ
ተላላኪ ኢንቨስትጌተር

አዳማ ዲስትሪክት ጎንደር ቅርንጫፍ
እ.ኤ.አ ጥር 9 ቀን 2021 እ.ኤ.አ ጥር 9 ቀን 2021

ካሳሁን ሞገስ አዜብ ፀጋዬ
የሴኩሪቲ እና ዴስክ ሰርቪስ ኦፊሰር ፕሪንሲፓል ከስተመር ኬር ኦፊሰር

ዋና/መ/ቤት ህይወት አዲስ ዲስትሪክት
እ.ኤ.አ መጋቢት 10 ቀን 2021 እ.ኤ.አ ጥር 9 ቀን 2021

የኢትዮጵያ መድን ድርጅት በጡረታ ለተሰናበታችሁ ሠራተኞች መልካም የእረፍት ጊዜ

እንዲሆንላችሁ ልባዊምኞቱን ይገልፃል!

ከዚህ ዓለምበሞት የተለዩሠራተኛ

አየለ የምሩ
ሹፌር

ድሬዳዋ ዲስትሪክት
እ.ኤ.አ መጋቢት 7 ቀን 2021

የኢትዮጵያመድንድርጅትከዚህ ዓለምበሞትለተለዩት አቶ አየለ የምሩ
ለነፍሳቸውእረፍትንይመኛል!

የኢትዮጵያ መድን ድርጅትን የዜና መድን መጽሔት ስላነበባችሁ ከልብ እያመሰገንን ስለ

መጽሔቷም ሆነ አጠቃላይ ስለ ድርጅቱ ያላችሁን አስተያየት በድርጅቱ ኢ-ሜይል አድራሻ

eic.mdxvs@eic-et.com ወይም bdrm@eic-et.com ወይም በፖ.ሣ.ቁ. 2545

ለኢንተግሬትድ ኮሙኒኬሽን ቡድን በሚል እንድትልኩልን በአክብሮት እንጠይቃለን፡፡


